
Si David ang hari sang Juda, 
sa habagatnon nga bahin 
sang Israel.  Pero ang 
nabilin nga bahin sang 
Israel ginkuha ni 
Ishboshet, Anak 
ni Saul, bilang 
hari.  May 
pag-ilinaway
kag naglawig 
sang pito ka 
tuig.  Pero si 
David nagakusog 
nga nagakusog.



Sa katapusan 
ang Hari nga si 
Ishbosheth 
ginpatay sang iya 
duwa kaugalingon 
nga mga soldado.



Dayon ang tanan nga tribo sang Israel nagkadto 
kay David kag gibendisyonan siya nga mangin hari 
sa bilog nga Israel.  Sa madugay lang, si David 

nangin hari sa bilog 
nga pungsod.



Ang una nga bagay nga ginhimo ni David amo ang 
pagsalakay sa Jerusalem.  Ini nangin bantug nga 
Banwa ni David.  Iya ginpatindog liwat ang mabaskog 
nga balwarte batok sa ila mga kaaway.



Halin sa Jerusalem, ang mga soldado ni David 
naglakat para magsalakay sa mga Filistinhon 
kag ang iban pa nga kaaway sang Israel.



Sunod, gindala sang Hari nga si David ang Kahon sang 
Kasugtanan sang Ginoo sa Jerusalem.  Ang Kahon sang 
Kasugtanan sang Ginoo naga-unod sang kopya sang 

napulo ka sugo kag ang 
iban pa nga layi nga 
ginhatag sang Ginoo 
kay Moises.  Ang Kahon 
nagapahanumdom sa 
mga Israelinhon sang 
pagkabalaan sang Ginoo 

kag ang 
kinahanglanon 
nga pagtuman 
sa Iya.



Si David nagpakig-away 
sang madamo nga mga 
ilinaway sa una nga mga 
tuig sang iya pagdumala.  
Siya isa ka maalam nga 
soldado kag mapainubuson 
nga tawo nga naga-
pangamuyo para siya 
ubayan sang Ginoo.



Nagakabalaka gid si David nga siya naga-istar sa 
matahom nga palasyo 
samtang ang Kahon 
sang Ginoo yara lang sa 
tolda.  Si David nagtuyo 
nga magpatindog sang 

templo.  Si Natan, 
isa ka propeta 

sang Ginoo, 
nagsiling sa 
iya nga 
magpadayon 
siya sa iya 
ginatuyo. 



Sadto nga gab-i, ang Ginoo nagpadala sang mensahe 
kay David: David nga Akon alagad, ang Ginoo 
magapatindog para sa imo sang isa ka balay.



Kon ang imo 
mga adlaw 
natuman na 
kag ikaw 
magapahuway 
kaupod ang 
imo mga 

amay, Ako magabutang sang imo anak nga mangin hari 
pagkatapos sa imo.  Siya magapatindog sang puluy-an 
para sa Akon ngalan kag Ako magapatukod sang 
trono sang iya ginharian asta sa katubtuban.



Luyag nga buligan ni David ang mga nakaluwas sa 
pamilya ni Saul.  Iya lang nakita ang anak nga lalaki 
ni Jonatan, si Mefiboshet, nga isa ka lupog.  “Siya 
magakaon sa akon lamesa kaangay sang 
isa ka anak sang hari,” siling 
ni David.  Maalwan si David 
kay Mefiboshet kay tungod 
si Jonatan nangin iya 
maayo nga abyan.



Basta nagasalig kag nagatuman si David 
sa Ginoo, siya ginabuligan sang Ginoo 

nga mangin bugana.  Pero 
isa ka adlaw, may isa ka 
makahaladlok nga landong 
nga nagtupa sa kabuhi ni 
David.  Siya nagpadala 
sang iya mangangaway sa 
isa kailinaway, samtang siya 
nagpabilin sa Jerusalem.



Isa kagab-i, indi siya 
makatulog.  Gani nagsaka 
siya sa atop sang iya 
palasyo kag nagatulok sa 
bilog nga banwa.



Si david nakakita sang isa ka maanyag nga babaye 
nga nagapaligo.  Ang iya ngalan si 
Batsheba.  Si David nakasala 
upod si Batsheba bisan ang iya 
bana, si Uria, isa sa mga maisog 
nga soldado ni David.  Sang 
ginsilingan ni Batsheba si David 
nga siya nagabusong sang iya 
mangin anak, nahibaluan ni David 
ang iya sala magatuga sang mas 

madamo 

pa gid nga mga 
palaligban. 



Imbis nga 
magkumpisar sa 
Ginoo, ginatestingan 
pa ni David nga tabunan 
ang iya sala.  Indi gid ina matago!  Iya ginpatawag si 
Uria halin sa kampo sang alawayan, basi pa lang nga si 
Uria makapaminsar nga ang maabot nga lapsag iya.  
Pero si Uria indi magpauli samtang ang iya mga 
kaupod nga soldado yara sa pakig-away.  Si Uria 
nagtulog sa pwertahan sang palasyo sang hari.



Gani si David naghimo pa gid 
sang mas malaot nga butang.  
Iya ginpadala balik si Uria 
sa alawayan upod sang 
isa ka sulat.  Ang sulat 
nagasiling sa kumander 
nga iya gid siguraduhon 
nga si Uria mapatay sa 
ilinaway.  Sang napatay 
si Uria, ginkuha ni David 
si Batsheba para iya 
mangin asawa.



Ang Ginoo nagpadala sang Iya alagad, si Natan, para 
ipakita ky David ang iya sala.  Si Natan nagsaysay 
kay David sang isa ka istorya nahanungod sa isa ka 

manggaranon nga tawo kag sang 
isa ka pigado nga tawo.  Ang 
manggaranon nga tawo may yara 

sang isa ka gatos nga 
karnero.  Pero ang 
pigado nga tawo may 
yara sang isa lamang 
ka karnero, nga iya 
ginakabig kaagay sang 
isa ka anak nga babayi.



Sang may bisita nga nag-abot ang manggaranon ng 
tawo, indi niya gusto ihawon ang iya mga karnero 
para ipakaon.  Gani, iya ginkuha kag gin-ihaw ang 
karnero sang pigado nga tawo.



Si David naakig sang 
pagkadalok sang 
manggaranon nga tawo.  
Siya nagsiling, “Ang 
tawo nga magahimo 
sina sigurado gid nga 
mapatay.”



“Ikaw ato nga tawo!” ang maisog nga si Natan 
nagsiling kay David.  Mas malaot pa ang ginhimo ni 
David kaysa ginhimo sang manggaranon nga tawo 

sa istorya.



Ginpakita sang Ginoo kon ano ka malaot ang binuhatan 
ni David.  Kag si David naghinulsol sang iya sala.  Iya 

ginsiling sa Ginoo: 
“Nakasala ako sa Imo kag 
nakahimo sang sini nga 
kalautan.”  Kag ang Ginoo 
nagpatawad sang sala ni 
David.  Pero ang anak ni 

Batsheba nagamasakit 
sang malala, kag 
sa indi madugay 
ang lapsag 
napatay.



Ang Ginoo nagpatawad kay 
David sang iya malain nga 
hinimu-an.  Dayon si Batsheba 
nagbata sang isa pa gid, si 
Solomon, nga nangin bantog 
nga hari pagkatapos ni David.  
Pero ang Hari nga si David 
may madamo pa nga iban nga 
kabataan, ang iban sa ila 

nagahatag sa iya 
sang kalisod.



Si David nga Hari (Ikaduwa nga Bahin)

Isa ka estorya halin sa Pulong sang Dios, 
Ang Biblia,

makita sa

2 Samuel 1-12

“Ang pagpahayag sang imo mga pulong 
nagahatag sang kasanag.”  Salmo 119:130

Ang Katapusan



Ang ini nga estorya sa Biblia nagasugid parte sa aton matahom 
nga Dios nga nagtuga sa aton kag gusto niya nga makilala mo siya.

Nahibaluan sang Dios nga nakahimo kita sang malain nga mga bagay 
nga ginatawag niya nga sala.  Ang bayad sa sala amo ang kamatayon, 

pero palangga gid ikaw sang Dios gani ginpadala niya ang iya 
bugtong nga Anak nga si Jesus agod mapatay sa krus.  Ginsilutan 

siya para bayaran ang imo sala.  Dayon nabuhi siya liwat kag 
nagbalik sa langit.  Kon nagatuo ka kay Jesus kag ginapangabay mo 
siya nga patawaron ka sa imo sala, himuon niya ina!  Magasulod siya 

kag magapuyo sa imo subong, kag magakabuhi ka kaupod niya sa 
wala sing katapusan.

Kon nagapati ka sa sini nga kamatuoran, ihambal ini sa Dios:
Mahal nga Jesus, nagatuo ako nga Dios ikaw, kag nangin tawo agod 
mapatay para sa akon mga sala, kag subong buhi ikaw.  Magsulod ka 
sa akon kabuhi kag patawara ang akon mga sala, agod may bag-o na 
ako nga kabuhi, kag sa pila ka adlaw magaupod ako sa imo sa wala 

sing katapusan.

Basaha ang Biblia kag estoryaha ang Dios adlaw-adlaw!   Juan 3:16

